
INSON KAPILATINI 
BOSHQARISHDA 
INTELLEKTUAL SALOHIYATNI 
IQTISODIY BILIMLAR 
BILAN MUSTAHKAMLASH 
DOLZARBLIGI 

ORCID: 0000-0003-4849-1200

Kurbanbayeva Sevara Marat qizi
Toshkent davlat iqtisodiyot universiteti,
“Mehnat iqtisodiyoti” kafedrasi (PhD) tayanch doktoranti

Annotatsiya: Inson kapitali jamiyatning iqtisodiy o‘sish va farovonlikka erishishidagi eng muhim omillardan biridir. Ushbu 
teziz inson kapitalini boshqarishda intellektual salohiyat va iqtisodiy bilimlarning roli va ahamiyatini tahlil qiladi. Tadqiqotda 
meta-analiz, adabiyotlar sharxi usuli foylanalilib, bir necha xorij va O‘zbekiston olimlarining inosn kapitali, intellektual salo-
hiyat va iqtisodiy bilimlarga doir nazariyalari o‘rganilgan.

Kalit so‘zlar: Inson kapitali, intellektual salohiyat, iqtsodiy bilim, boshqaruv.

Abstract: Human capital is one of the most important factors in achieving economic growth and prosperity of society. This 
study analyzes the role and importance of intellectual capacity and economic knowledge in human capital management. 
The research used the method of meta-analysis, literature review, and studied the theories of several foreign and Uzbek 
scientists on human capital, intellectual potential, and economic knowledge.

Key words: Human capital, intellectual potential, economic knowledge, management.

Аннотация: Человеческий капитал является одним из важнейших факторов достижения экономического роста  
и процветания общества. В этом исследовании анализируется роль и значение интеллектуального потенциала  
и экономических знаний в управлении человеческим капиталом. В исследовании использовался метод мета-а-
нализа, обзор литературы, а также изучались теории ряда зарубежных и узбекских ученых о человеческом капи-
тале, интеллектуальном потенциале и экономических знаниях.

Ключевые слова: Человеческий капитал, интеллектуальный потенциал, экономические знания, менеджмент.

Iqtisodiy bilimlarning inson kapitalini rivojlantirish va boshqarishda ahamiyati katta. Iqtisodiy bilimlar inson-
larga resurslardan samarali foydalanish, muammolarni tahlil qilish va oqilona qarorlar qabul qilish imkonini 
beradi. Bu bilimlar orqali shaxslar va tashkilotlar o‘z faoliyatlarini rejalashtiradi va boshqaradi. Shu qatorda 
iqtisodiy bilimlar moliyaviy savodxonlikni oshiradi. Shaxslar moliyaviy rejalar tuzish, investitsiyalarni baholash, 
budjet tuzish va moliyaviy xavf-xatarlarni boshqarishda iqtisodiy bilimlardan foydalanadilar. 

Iqtisodiy bilimlar insonlarning mehnat bozorida raqobatbardosh bo‘lishiga yordam beradi. Ish beruvchilar 
malakali va iqtisodiy bilimlarga ega kadrlarni qidiradilar, chunki bunday kadrlar samarali ishlash va tashkilot-
ning raqobatbardoshligini oshirish qobiliyatiga ega bo‘ladilar hamda innovatsiyalar va yangi texnologiyalarning 
rivojlanishiga turtki beradi. Innovatsion g‘oyalar iqtisodiy tushunchalar va tamoyillar asosida amalga oshiriladi, 
bu esa iqtisodiy o‘sishni va rivojlanishni tezlashtiradi.Yana bir muhim ahamiyati davlat siyosatidagi iqtisodiy 
bilimlar bo‘lib, ular davlat siyosatini ishlab chiqishda muhim ahamiyatga ega. Chunki iqtisodiy siyosat, fiskal va 
monetar siyosatlar orqali davlatlar iqtisodiy barqarorlik va ijtimoiy farovonlikni taʼminlaydi. Iqtisodiyot bo‘yicha 
tadqiqotlar jamiyatning iqtisodiy muammolarini aniqlash va ularga yechim topishda yordam beradi. 

Insonlar o‘z moliyaviy holatini boshqarish, investitsiyalar qilish va iqtisodiy imkoniyatlarni aniqlash orqali 
shaxsiy va kasbiy o‘sishga erishadilar. Iqtisodiy bilimlar shaxslar va tashkilotlarning raqobatbardoshligini 
oshiradi. Iqtisodiy bilimlar global iqtisodiy jarayonlarni tushunish va ularda faol ishtirok etish imkonini beradi.  
Bu bilimlar orqali shaxslar va tashkilotlar o‘z faoliyatlarini samarali rejalashtiradi, boshqaradi va iqtisodiy muvaf-
faqiyatga erishadi.

Inson kapitali va inteleuktual salohiyatda iqtisodiy bilimlarga bog‘liqligini o‘rganishdan oldin ularni alohida 
tahlil qilamiz. Gary S. Becker tomonidan taʼriflanganidek, inson kapitali – bu insonlarning taʼlim, o‘qitish va 
tajriba orqali o‘z bilim va ko‘nikmalarini rivojlantirish natijasida orttirilgan qobiliyatlar yig‘indisidir. Bu qobiliyatlar 
esa iqtisodiy o‘sish va rivojlanishda muhim rol o‘ynaydi. Hamda Schultz T. W. "Inson kapitali" tushunchasini 
kiritib, uning taʼlim va sog‘liqni saqlash kabi sohalarda amalga oshirilgan investitsiyalar orqali shakllanishini 
taʼkidlagan. Uning fikricha, bu investitsiyalar insonlarning ishlab chiqarish qobiliyatini oshiradi. Ijtimoiy nuqtai 
nazardan esa  inson kapitali insonning shaxsiy fazilatlari, taʼlim darajasi, malaka va tajribasi, shuningdek, 
sog‘liq holati va innovatsion qobiliyatlarining yig‘indisidir. Bu komponentlar birgalikda insonning jamiyatdagi 
muvaffaqiyatini va farovonligini belgilaydi. BMT Inson Rivojlanishi Indeksi (HDI) taʼrifiga ko‘ra esa  inson kapitali 
– bu insonlarning taʼlim, sog‘liqni saqlash va iqtisodiy imkoniyatlari bilan bog‘liq ko‘rsatkichlar yig‘indisi bo‘lib, 
ularning hayot sifati va farovonligini oshirishga xizmat qiladi. Umuman olganda esa tajribada inson kapitali – bu 
korxonalar va tashkilotlar uchun eng qimmatli resurs bo‘lib, ularning muvaffaqiyatini taʼminlashda asosiy rol 
o‘ynaydi. Bu resurs taʼlim, trening va tajriba orqali rivojlanadi va tashkilotning raqobatbardoshligini oshiradi.

Inson kapitali tushunchasi turli darajalarda o‘rganilib , shu qatorda davlat miqiyosida uning siyosati va 
tizimidan kelib chiqqan holda quyidagicha taʼrif bersa ham bo‘ladi. Inson kapitali – bu mamlakatning iqtisodiy va 
ijtimoiy rivojlanishida muhim rol o‘ynaydigan resursdir. Davlat tomonidan amalga oshiriladigan taʼlim, sog‘liqni 
saqlash va mehnat bozorini rivojlantirish siyosatlari orqali inson kapitali yuksaladi. Ushbu taʼriflar inson kapi-
talining muhimligini turli nuqtai nazarlardan tushunishga yordam beradi. Inson kapitali – bu mamlakatning iqti-
sodiy o‘sishi va farovonligini taʼminlashda muhim rol o‘ynaydigan asosiy resurslardan biridir. 

Intellektual salohiyat – bu shaxsning bilim, aql-idrok, mantiqiy fikrlash qobiliyatlari, ijodiy tafakkur, yangilik 
kiritish qobiliyati va o‘rganish qobiliyatlari yig‘indisidir. Bu salohiyat insonning hayotdagi muvaffaqiyati, kasbiy 
o‘sishi va iqtisodiy taraqqiyotga qo‘shgan hissasi uchun muhim ahamiyatga ega. Quyida intellektual salohiyat-
ning asosiy jihatlari keltirilgan:

 

Intellektual 
salohiyat

Bilim
Mantiqiy 
fikrlash 

qobiliyatlari
Ijodiy tafakkur O‘rganish 

qobiliyatlari
Analitik 

qobiliyatlar
Yangilik 
kiritish 

qobiliyati

1-rasm. Intellektual salohiyat asosiy jihatlari.

Bilim- shaxsning umumiy bilim darajasi, yaʼni u turli sohalar haqida qancha va qanday bilimga ega ekanligi. 
Bu nafaqat akademik bilimlarni, balki kundalik hayotga oid bilimlarni ham o‘z ichiga oladi.

Mantiqiy fikrlash qobiliyatlari - muammolarni aniqlash va ularni hal qilishda mantiqiy va tizimli yondashuv. 
Bu qobiliyat shaxsning analitik fikrlashi va qaror qabul qilishda muhim rol o‘ynaydi.

Ijodiy tafakkur ‒ yangi va innovatsion g‘oyalarni yaratish, muammolarga yangi usulda yondashish qobili-
yati. Ijodiy tafakkur kashfiyotlar va innovatsiyalar uchun asos bo‘ladi.

O‘rganish qobiliyatlari - yangi bilim va ko‘nikmalarni tez va samarali o‘zlashtirish qobiliyati. Bu qobiliyat 
shaxsning yangi vaziyatlarga moslashishi va doimiy ravishda rivojlanishi uchun zarur.

Analitik qobiliyatlar - murakkab maʼlumotlarni tahlil qilish, ulardan foydali xulosalar chiqarish va ularga 
asos langan qarorlar qabul qilish qobiliyati.

Yangilik kiritish qobiliyati - shaxsning mavjud bilim va tajribalardan foydalanib, yangi mahsulotlar, xizmatlar 
yoki jarayonlar yaratish qobiliyati. Bu qobiliyat innovatsion rivojlanish va iqtisodiy o‘sish uchun muhim ahami-
yatga ega.

Intellektual salohiyat shaxsning muvaffaqiyati va jamiyatning rivojlanishi uchun muhim resursdir. Bu qobili-
yatlarni rivojlantirish va ulardan samarali foydalanish inson kapitalini yuksaltirish va iqtisodiy taraqqiyotga hissa 
qo‘shish uchun zarurdir. Bundan ko‘rini turibtiki, iqtisodiy bilim inson kapitali va intellektual salohiyat tushuncha-
larini uzviy bog‘liq bo‘lib u davlat rivoji uchun muhim ahamiyat kasb qiladi.
Inson kapitalini boshqarish – bu tashkilotlar va davlatlar uchun inson resurslarini rivojlantirish va samarali foy-
dalanish jarayonlarini rejalashtirish va amalga oshirishdir. Inson kapitalini boshqarish quyidagi asosiy element-
lardan iborat:

•Ta’lim tizimi
•Malaka oshirishTa’lim va malaka oshirish:

•Sog‘liqni saqlash dasturlari
•Sog‘lom turmush tarziSog‘liqni saqlash:

•Innovatsion faoliyat
•Texnologik taraqqiyotInnovatsiyalar va texnologiyalar:

• Ish o‘rinlari yaratish
•Mehnat bozori talablariIsh bilang bandlik:

• Ijtimoiy dasturlar
•Pensiya va sug‘urta tizimlariIjtimoiy himoya:

•Motivatsiya
•RivojlanishMotivatsiya va rivojlanish:

•Kadrlar rivojlantirish strategiyasi
•Tadqiqot va innovatsiyaQo‘shimcha chora-tadbirlar:

2-rasm. Inson kapitalini boshqarishning asosiy elementlari.

Inson kapitalini boshqarish orqali davlatlar va tashkilotlar o‘z resurslaridan samarali foydalanish, iqtisodiy 
o‘sishni taʼminlash va jamiyatning farovonligini oshirish imkoniyatiga ega bo‘ladilar. Bu jarayonning samarador-
ligi taʼlim, sog‘liqni saqlash, innovatsiya va ijtimoiy himoya kabi sohalarda olib boriladigan tizimli va kompleks 
chora-tadbirlar bilan bog‘liqdir.

Hulosa qilib aytganda, inson kapitalining rivojlanishi, yuqori sifatli taʼlim tizimi orqali amalga oshiriladi. 
Zamonaviy taʼlim dasturlari, uzluksiz taʼlim va qayta tayyorlash kurslari, insonlarning bilim va ko‘nikmalarini 
oshiradi, ularni mehnat bozorida raqobatbardosh qiladi. Profilaktik va davolash xizmatlarining sifati va ulardan 
foydalanish imkoniyatlarini yaxshilash orqali inson kapitalining salomatlik jihati rivojlanadi. Innovatsion muhit 
yaratish va yangi texnologiyalarni joriy etish, inson kapitalining samaradorligini oshirishga xizmat qiladi. Inno-
vatsiyalar iqtisodiy o‘sish va taraqqiyotning asosidir. Ijtimoiy himoya tizimlarini rivojlantirish, ijtimoiy adolat va 
barqarorlikni taʼminlashga yordam beradi. Bu tizimlar aholining farovonligini oshiradi va xavfsizlik tarmoqla-
rini mustahkamlaydi. Ish o‘rinlari yaratish va mehnat bozorining talablariga mos kadrlar tayyorlash, iqtisodiy 
o‘sishni taʼminlaydi. Mehnat sharoitlarini yaxshilash, xodimlarning huquqlarini himoya qilish va ularning sama-
radorligini oshirish uchun muhimdir. 

Xodimlarni rag‘batlantirish va mukofotlash tizimlarini rivojlantirish, ularning mehnat samaradorligini oshi-
radi. Kasbiy rivojlanish imkoniyatlari va kadrlar rivoji bo‘yicha strategiyalar ishlab chiqish, inson kapitalining 
rivoj lanishini taʼminlaydi. Inson kapitalini boshqarishning samaradorligi, iqtisodiy bilimlar va intellektual salohi-
yatni rivojlantirish orqali oshiriladi. 

Bu jarayonning muvaffaqiyati taʼlim, sog‘liqni saqlash, innovatsiya va ijtimoiy himoya kabi sohalarda tizimli 
va kompleks yondashuvni talab qiladi. Natijada, davlatlar va tashkilotlar o‘z resurslaridan samarali foydalanib, 
iqtisodiy o‘sishni taʼminlaydi va jamiyatning farovonligini oshiradi.

